
Y sefyllfa bresennol 

Gellir canfod y wybodaeth ddiweddaraf am y cynllun llacio cyfyngiadau Covid-19 a’r cynnydd drwy’r cam adfer Ambr mewn deintyddiaeth yma: 

https://awfdcp.ac.uk/covid-19  Gofynnir i Bractisau ddarllen hwn a’i rannu gyda holl aelodau’r tîm. 

Rydym yn defnyddio’r amser ‘adfer gwasanaeth’ hwn i gyflwyno dull ataliol o ddarparu gofal deintyddol sylfaenol yng Nghymru, ac ehangu 

mynediad ble bynnag y bo’r modd, er mwyn lleihau anghydraddoldebau o ran mynediad a’r defnydd o ddeintyddiaeth y GIG; yn enwedig i’r rhai 

hynny sydd fwyaf ei angen. Mae’r cyfnod adfer hwn yn cynnig amgylchedd contractio sy’n caniatáu i bractisau ganolbwyntio ar anghenion 

unigolion a chefnogi cleifion i gynnal a gwella iechyd y geg. 

Diweddariad                         Gweithgareddau ar gyfer Practisau Deintyddol GIG yng Nghymru 

   Mae fersiwn ddiwygiedig wedi’i diweddaru o asesiad o risgiau 
ac anghenion ACORN wedi ei ddatblygu a’i rannu ledled 
Cymru, gyda hyfforddiant ar-lein ar gael gan AaGIC. Bellach, 
mae mwyafrif y practisau yng Nghymru yn cyflwyno data 
drwy’r FP17W. 

 Mae posteri cynlluniau atal a disgwyliadau wedi eu hanfon i’r 
holl bractisau yng Nghymru. Mae cynlluniau ar y gweill i 
gynhyrchu fersiynau electronig all gael ei rannu’n rhwydd dros 
neges destun neu e-bost. Gellir canfod fersiynau electronig a 
Chymraeg yma: 
http://www.primarycareone.wales.nhs.uk/acorn-and-
expectations. 

 Mynychu o Unrhyw Le – Os hoffech fynegi eich diddordeb 
mewn defnyddio Gwasanaeth Ymgynghori GIG Cymru, 
cyflwynwch eich datganiad o ddiddordeb gan gynnwys eich 
enw, cyfeiriad a Bwrdd Iechyd at GDP@wales.nhs.uk  

 Gwahoddir Ymgynghorwyr Practis ym mhob Bwrdd Iechyd i 
gyfarfodydd adfer a gallant ddarparu cefnogaeth ychwanegol. 

 Mae dau lwybr yn cael eu datblygu ar hyn o bryd gan grŵp 
Arloeswr Cyswllt Gogledd a De Cymru, llwybr Peridontol a 
Phydredd Dannedd. Bydd llwybrau cleifion yn tynnu sylw at 
beth fydd disgwyliadau timau deintyddol GIG dros gyfnod o 
flwyddyn ar gyfer cleifion coch, ambr a gwyrdd. Gofynnir am 
adborth a chymeradwyaeth ar lwybrau a dull gweithredu gan 
Ymarferwyr Deintyddol Cyffredinol ledled Cymru, drwy 
sesiynau wedi’i hwyluso a drefnir gan AaGIC yn ystod y 
prosiect.   

 Bydd Llywodraeth Cymru a Phartneriaeth Cydwasanaethau 
GIG Cymru yn parhau i helpu gyda chyflenwi mygydau 
FFP3 neu FFP2 ar gyfer darparu gwasanaeth y GIG. 

Cyfathrebu parhaus 

Bydd Llywodraeth Cymru’n cyfathrebu gwybodaeth drwy Fyrddau 
Iechyd, Cyfadran Gweithwyr Deintyddol Proffesiynol Cymru Gyfan, 
AaGIC ac Iechyd Cyhoeddus Cymru. 

 Dylid trafod goblygiadau cyfyngiadau lleol ar ddarpariaeth 
gwasanaeth deintyddol rhwng Byrddau Iechyd a phractisau 
deintyddol. Bydd angen i bractisau adolygu asesiad risg eu 
practis yn unol â hynny. 

 Adolygwch asesiad o risgiau ac anghenion ACORN a’r 
canllawiau sydd i’w gweld yma: 
http://www.primarycareone.wales.nhs.uk/acorn-and-
expectations  

 Defnyddiwch becyn cymorth ACORN yn ôl y cyfarwyddyd a 
gwiriwch fod eich data o FP17w wedi eu cyflwyno. 

 Rhannwch gyda chydweithwyr eich practis y dolenni 
hyfforddi AaGIC isod. 

 Sicrhewch fod eich practis yn ymwybodol o’r wybodaeth 
ddiweddaraf drwy adolygu’r dolenni isod yn rheolaidd. 

Hyfforddiant, cymorth a diweddariadau 

Mae AaGIC wedi datblygu cyfres wych o hyfforddiant i gefnogi 
practisau yn ystod y cyfnod ansicr hwn. 

Mae’r adnoddau Datblygiad Proffesiynol Parhaus ar-lein yn parhau i 
ehangu, a gellir canfod ystod barhaus o gyrsiau a darpariaeth ar y 
wefan:  
https://www.maxcourse.co.uk/walesdent/guestCourseCalendar.asp 

ACORN – https://ytydysgu.heiw.wales/go/qwlmhn  

De—escalation in Wales – https://ytydysgu.heiw.wales/go/w687bf  

Getting Back to Practice in Wales -  
https://ytydysgu.heiw.wales/go/m5fuly 

4-handed dentistry Team Tactics – 
https://ytydysgu.heiw.wales/go/gld34q  

“Dam it!-It’s Easy!” – https://ytydysgu.heiw.wales/go/2elj81

Gofynnwn i chi wirio eich e-byst a’r dolenni a ddarperir yn rheolaidd i 
sicrhau eich bod yn gyfarwydd gyda’r canllawiau diweddaraf ar 
sefyllfa barhaus gyda COVID19. 

Mae Iechyd Cyhoeddus Cymru hefyd yn cadw rhestr cysylltiadau 
ar gyfer anfon diweddariadau a gwybodaeth at bractisau. Os 
ydych yn dymuno cael eich ychwanegu at y rhestr yna e-bostiwch 
Kate.Eyre@wales.nhs.uk gyda’ch enw, y practis deintyddol 
rydych yn gweithio ynddo ac ardal y Bwrdd Iechyd. 

Mae Awdurdod Gwasanaethau Busnes y GIG wedi cynhyrchu 
canllawiau i helpu practisau i ddeall anghenion cofnodi. Gall y 
ddolen Ganllaw hon i wirio a yw data ACORN wedi ei gyflwyno 
helpu practisau i wirio a yw eu gwybodaeth wedi’i chyflwyno’n gywir. 
Byddem yn argymell i bob practis wirio hyn. 

Mae modiwl newydd ar-lein sy’n ymdrin ag iechyd meddwl yn ystod 
Covid-10 ac anghenion seicolegol cleifion ar gael i bob gweithiwr 
iechyd proffesiynol: https://gpcpd.heiw.wales/non-clinical/mental-
health-during-covid-19/ 

Rydym yn cydweithio â chydweithwyr Fferyllol AaGIC i ddarparu 
hyfforddiant Cymorth Bywyd Sylfaenol ar-lein i dimau deintyddol 
fydd yn cael ei ategu gan asesiadau cymhwysedd yn dilyn pellter 
cymdeithasol mewn practisau deintyddol. 

Bydd Cyfadran Gweithwyr Deintyddol Proffesiynol Cymru Gyfan yn 
cefnogi cyfathrebu gan lywodraeth Cymru ar Adfer gwasanaethau 
Deintyddol yng Nghymru  <https://awfdcp.ac.uk/> 
Anogir chi i ymweld â’r safleoedd hyn yn rheolaidd i wirio’r 
diweddariadau. 

